
Adroddiad ar Ddatblygiad yn y Weinidogaeth 2025
Yr Esgob Cherry Vann, esgob a phortffolio y weinidogaeth
Y Parchedig Ganon Dr Trystan Owain Hughes, cyfarwyddwr datblygu
gweinidogaeth

Cynhadledd y Weinidogaeth: Ail-lansiwyd cynhadledd y weinidogaeth ym
mis Mawrth 2023. Mae holl swyddogion gweinidogaeth esgobaethol,
cynrychiolwyr o Padarn Sant, a'r cadeirydd a'r is-gadeiryddion o'r panel
dirnadaeth taleithiol yn mynychu'r gynhadledd dridiau hon. Mae wedi dod yn
gynulliad blynyddol allweddol i drafod pynciau pwysig a rhannu arferion gorau.
Bob blwyddyn, rhoddir sylw i thema wahanol: datblygiad gweinidogaeth
esgobaethol (2023), y broses ddirnadaeth (2024), a lles a gweinidogaeth
(2025).

Fframwaith dirnadaeth: Ers penodi cyfarwyddwr datblygiad yn weinidogaeth
yn 2022, mae'r fframwaith dirnadaeth wedi cael ei drawsnewid yn sylweddol i
sicrhau ei fod yn parhau i fod yn gyfoes, yn effeithiol, yn hygyrch ac yn
gynhwysol. Datblygiad allweddol yw cyflwyno meini prawf dirnadaeth newydd,
sef, Rhinweddau Dirnad ar gyfer Gweinidogaeth Ordeiniedig/Leyg, sy'n
darparu eglurder ac ymarferoldeb, gan ehangu mynediad at weinidogaeth.
Mae'r paneli Cam Un newydd ar gyfer ymgeiswyr ar ddechrau eu taith tuag at
weinidogaeth ordeiniedig. Mae'r paneli hyn yn digwydd ar-lein mewn fformat
carwsél, gan gynnig dull creadigol a diddorol. Maen nhw’n rhoi arweiniad i
ymgeiswyr ar feysydd i'w datblygu ymhellach cyn symud ymlaen i Gam Dau,
tra hefyd yn helpu i feithrin hyder. Mae paneli Cam Dau yn cael eu cynnal fel
cyfnod preswyl dros gyfnod o dridiau. Er bod llawer o elfennau o'r paneli
dirnadaeth taleithiol blaenorol yn parhau, cafwyd cryn newid er mwyn gwella
cefnogaeth fugeiliol a chadarnhad i ymgeiswyr trwy gydol y broses. Yn
ogystal, mae Paneli Ymgeiswyr ar gael i'r rhai sydd ar wahanol adegau yn
eu dirnadaeth, megis unigolion sy'n pontio rhwng gweinidogaethau (e.e. o
weinidogaeth ddigyflog i gyflogedig) neu'r rhai sy'n ymuno &'r Eglwys yng
Nghymru o enwad arall neu o ran arall o'r Cymundeb Anglicanaidd. Er mwyn
cefnogi Cyfarwyddwr Ordinandiaid Esgobaethol ac ymgeiswyr, cynhyrchwyd
llyfrynnau manwl sy'n cwmpasu prosesau Cam Un a Cham Dau, Paneli
Ymgeiswyr, a diogelu o fewn dirnadaeth.

Lles clerigion: Mae Grwp Lles yr Archddiaconiaid, dan gadeiryddiaeth y
cyfarwyddwr datblygiad yn y weinidogaeth, wedi cychwyn sawl prosiect sy'n
canolbwyntio ar weinidogaeth a lles. Un fenter allweddol yw'r ‘Rhaglen
Hyrwyddo Adfyfyrio Clerigol’, partneriaeth newydd rhwng yr Eglwys yng
Nghymru ac eglwys St Luke’s ar gyfer Lles Clerigion. Fel rhan o'r rhaglen hon,



sicrhawyd cyllid sydd wedi hyfforddi 12 o oruchwylwyr bugeiliol newydd yr
Eglwys yng Nghymru drwy Wesley House, Caergrawnt. Nod y rhaglen yw
darparu mannau diogel, cefnogol i glerigion fyfyrio ar eu gweinidogaeth gyda
goruchwylwyr hyfforddedig. | ddechrau, bydd tua 40 o glerigion ledled Cymru
yn cymryd rhan mewn sesiynau un-i-un misol, gan gynnig cyfle strwythuredig
iddynt brosesu llawenydd a heriau’r weinidogaeth. Hefyd, mae’r Grwp Lles
wedi cysylltu ag Athrofa Padarn Sant ynglyn a datblygu cwrs preswyl i'w
fynychu ar Ganol Gweinidogaeth. Bydd y cwrs ar gyfer clerigion sydd wedi
bod yn gwasanaethu yn y weinidogaeth ers deng mlynedd neu ragor. Athrofa
Padarn Sant fydd yn gyfrifol amdano a bydd yn gyfle gwerthfawr i oedi,
myfyrio a chael adfywiad. Mae mentrau lles ychwanegol hefyd yn cael eu
harchwilio mewn partneriaeth a'r Clergy Support Trust, Cynnal sy’n
wasanaeth cwnsela i glerigion, GoHealth, ac adran Adnoddau Dynol yr
Eglwys yng Nghymru.

Gweinidogaeth gomisiynedig: Mae gweinidogaethau comisiynedig wedi'u
symleiddio a'u hail-lansio, a datblygwyd llyfryn a thaflenni cynhwysfawr sy'n
amlinellu'r tri math o weinidogaeth gomisiynedig: cynorthwywyr bugeiliol,
arweinwyr addoli, a chategyddion. Mae wedi bod yn galonogol gweld y
gweinidogaethau hyn yn ffynnu ar draws chwe esgobaeth yr Eglwys yng
Nghymru.

Timau CGE (Cyfarwyddwyr Gweinidogaeth Esgobaethol) a COE
(Cyfarwyddwyr Ordinandiaid Esgobaethol): Dros y ddwy flynedd
ddiwethaf, rydym wedi darparu cefnogaeth ac adnoddau parhaus i
gyfarwyddwyr gweinidogaeth esgobaethol a chyfarwyddwyr ordinandiaid. Mae
cyfarfodydd tim rheolaidd ar gyfer y ddau griwp wedi meithrin colegoldeb ac
wedi hwyluso rhannu arferion gorau. Mae cyfarwyddwyr hefyd wedi derbyn
hyfforddiant ochr yn ochr a dirnadwyr taleithiol mewn meysydd allweddol, gan
gynnwys dirnadaeth o weinidogaeth ddigyflog (gweinidogaeth (leol) ddigyflog)
a'r prosesau ar gyfer paneli Cam Un a Cham Dau.

Safonau mewn gweinidogaeth ordeiniedig a thrwyddedig: Gofynnodd y
fainc i grwvp o adolygwyr asesu'r canllawiau gweinidogol proffesiynol yn y
llawlyfr i glerigion er mwyn pennu eu perthnasedd cyfredol a nodi unrhyw
ddiweddariadau neu newidiadau angenrheidiol. Fel rhan o'r broses hon,
datblygwyd Cod Ymddygiad newydd ar gyfer clerigion, sydd wedi'i gyflwyno i
fainc yr esgobion a bydd yn cael ei ystyried gan y Pwyllgor Sefydlog a'r Corff
Llywodraethol maes o law.

Hyfforddiant uwch arweinwyr: Cynhaliwyd ymarfer cwmpasu gyda'r
esgobion i asesu eu hanghenion hyfforddiant. O ganlyniad, datblygwyd
rhaglen hyfforddiant bum mlynedd i roi hyfforddiant perthnasol o ansawdd



uchel i'r fainc esgobol. Mae'r rhaglen yn cynnwys cyrsiau ar AD (a gyflwynir yn
fewnol), grym esgobol (Clarity Development), rheoli gwrthdaro (Bridge
Builders), arweinyddiaeth a chydweithredu (Prifysgol Birmingham), a ffydd ar
lawr gwlad (Centre for Cultural Witness). Yn ogystal, mae gan esgobion
unigol yr opsiwn i wneud cais am gyllid i fynychu cyrsiau hyfforddiant wedi'u
teilwra i'w hanghenion penodol. Law yn llaw & hyn, cyflwynwyd rhaglen
sefydlu ar gyfer esgobion newydd. Hefyd, i gefnogi archddiaconiaid, mae
grwp hyfforddi pwrpasol wedi'i sefydlu, dan gadeiryddiaeth y cyfarwyddwr
datblygiad yn y weinidogaeth. Mae'r griyp hwn wedi sicrhau bod coleg yr
archddiaconiaid wedi derbyn hyfforddiant ymarferol a buddiol, gan gynnwys
sesiynau ar gyllid, adeiladau, a materion AD. Yn olaf, bu deoniaid eglwysi
cadeiriol yn cymryd rhan yn ddiweddar mewn rhaglen breswyl ar waith tim yn
Sefydliad Mgller yng Nghaergrawnt, ac mae trafodaethau ar y gweill i
archwilio cyfleoedd hyfforddi pellach ar eu cyfer.

e Adolygiad o Ddatblygiad yn y Weinidogaeth ar gyfer Esgobion: Yn dilyn
ymarfer cwmpasu cynhwysfawr gyda'r esgobion, mae cynllun ADdW
(adolygiad o ddatblygiad yn y weinidogaeth) newydd wedi'i sefydlu ar gyfer yr
esgobion, ac mae’r holl fanylion wedi'u crynhoi mewn llyfryn dwyieithog
hygyrch ac ymarferol. Mae'r cynllun hwn, wedi'i addasu o'r rhaglen ADdW i
glerigion esgobaethol presennol, yn cynnwys cwestiynau esgobaeth-benodol i
sicrhau perthnasedd. Datblygwyd proses 360 agored ac adeiladol hefyd er
mwyn helpu i sicrhau persbectif crwn a hunanymwybodol o weinidogaeth pob
esgob. Mae rhestr o uwch adolygwyr wedi'i llunio, sy’n cynnwys esgobion
wedi ymddeol o'r Alban, Lloegr ac Iwerddon. Mae gwaith bellach yn mynd
rhagddo ar ddatblygu cynllun ADdW newydd ar gyfer archddiaconiaid.

e Galwedigaethau: Cydnabyddir bod angen blaenoriaethu meithrin
galwedigaethau i weinidogaeth ordeiniedig a lleyg yn y blynyddoedd i ddod.
Mae gwaith eisoes wedi'i wneud, ar y cyd & Padarn Sant, i ystyried recriwtio a
chadw, tra bod galwedigaethau taleithiol a thudalennau dirnadaeth wedi cael
eu cynhyrchu am y tro cyntaf (https://www.churchinwales.org.uk/cy/about-
us/vocations-and-discernment/). Yn ystod y misoedd nesaf, bydd y
cyfarwyddwr datblygiad yn y weinidogaeth yn trafod ymhellach gyda'r fainc a
thimau’r Cyfarwyddwyr Gweinidogaeth Esgobaethol a’r Cyfarwyddwyr
Ordinandiaid Esgobaethol strategaethau i hyrwyddo a chefnogi
galwedigaethau o fewn yr Eglwys yng Nghymru.

Esgob Trefynwy, yr esgob sydd & phortffolio’r weinidogaeth

Y Parchedig Ganon Dr Trystan Owain Hughes, cyfarwyddwr datblygiad yn'y
weinidogaeth

